
ANNOTATSIYA 

Ushbu maqolada mintaqada qulay investitsiya muhitini shakllantirish mexanizmi, shakllantirish 
istiqbollari va ularni takomillashtirish yo`nalishlari  ko`rib chiqilgan. Mintaqada qulay investitsion 
muhitni mavjud bo`lishi  investorlarni jalb qilishda muhim hisoblanadi. 

ABSTRACT 

ПЕРСПЕКТИВЫ УЛУЧШЕНИЯ ФОРМИРОВАНИЯ БЛАГОПРИЯТНОЙ 
ИНВЕСТИЦИОННОЙ СРЕДЫ В РЕГИОНЕ 

АННОТАЦИЯ 
В данной статье рассматривается механизм создания благоприятного инвестиционного 
климата в регионе, его перспективы и направления совершенствования. Наличие 
благоприятного инвестиционного климата в регионе имеет важное значение для привлечения 
инвесторов. 
Ключевые слова: инвестиции, инвестиционный климат, инвестиционная политика 

 
KIRISH VA DOLZARBLIGI 

Bugungi kunda mamlakatimizda iqtisodiyot tarmoqlarini samarali rivojlantirish yo‘nalishi 
sifatida investitsiya manbalarini keng jalb qilish hisoblanadi. Buning uchun yetarli shart-sharoit va 
qulay investitsion muhit zarur bo‘ladi. Ushbu chora-tadbirlar bevosita investitsiya muhitini 
shakllantirish asosida ta’minlanishi lozim. Investitsiya muhiti o‘z ichiga milliy va mintaqaviy 
iqtisodiyot tarmoqlarining kengaytirilgan takror ishlab chiqarilishini ta’minlash bo‘yicha 
investitsiya iqtisodiy munosabatlarining majmuini oladi. Uning moddiy asosini iqtisodiyotning turli 
sohalari, jumladan o‘z moddiy-texnik bazasini rivojlantirishga sarmoya kiritish uchun ishlatilishi 
mumkin bo‘lgan barcha turdagi investitsiya resurslari: tabiiy, texnik, moliyaviy, mehnat va boshqa 
resurslar tashkil etadi. Investitsiya muhiti mintaqaviy iqtisodiy tizim doirasida ishlaydi va uning 
ajralmas qismi sifatida qaraladi. Investitsiya muhitining ishlashi bevosita amortizatsiya hisobidan 
oddiy takror ishlab chiqarish, shuningdek asosiy vositalarning zarur o‘sishi va ularni modernizatsiya 
qilish jarayonlarini ta’minlaydi. 

Darhaqiqat, mintaqalarning iqtisodiyot tarmoqlarini ijtimoiy-iqtisodiy rivojlantirish uchun 
investitsiya muhitini shakllantirish va takomillashtirish maqsadga muvofiq. Bu borada 
mamlakatimizda investitsiya muhitini rivojlantirish yuzasidan qabul qilingan qonunning 26-
moddasida investitsiyalar va investitsiya faoliyatini davlat tomonidan tartibga solish sohasidagi 
vakolatli davlat organining vazifasi sifatida investitsiyalarni jalb qilish, investitsiya muhitini 
rivojlantirish va O‘zbekiston Respublikasi hududidagi investitsiya faoliyatini takomillashtirish 
sohasidagi normativ-huquqiy bazani yanada takomillashtirish bo‘yicha takliflar ishlab chiqish va 
kiritish belgilangan [2]. O‘z navbatida, qulay investitsiya muhitini shakllantirish uchun 
investitsiyalarni keng jalb qilish va ushbu muhitni samarali rivojlantirish maqsadga muvofiq.  

Investitsiya muhiti tushunchasi iqtisodiy kategoriya sifatida olimlar, tahlilchilar va ekspertlar, 
shuningdek, buxgalteriya hisobi subyektlari, siyosatchilar va tadbirkorlarning doimiy diqqat-
e’tiborini o‘ziga tortib keladi.  

Mamlakatimizda davlat tomonidan investitsiya muhitini shakllantirishga yetarli shart-sharoit 
yaratish va uning ishlashini tezlashtirish va rag‘batlantirish, shuningdek uni takomillashtirish 
masalalariga alohida e’tibor qaratilib kelinmoqda. Bu borada olib borilgan boshqa bir tadqiqotlarda 
xorijiy sarmoyalar tabiiy resurslarga eng boy, nisbatan qulay iqtisodiy sharoit va investitsiya 
muhitiga ega bo‘lgan, aholini ish bilan ta’minlash va boshqa ijtimoiy muammolar kuchliroq 
mintaqalarga jalb etilganligi qayd etiladi [4]. 

Investitsiya muhitining shakllanishi uchun turli shart-sharoitlar yetarli bo‘lishi lozim. 
Investitsiya muhiti muayyanligini bu borada faoliyatning maqsadga muvofiqligi va jozibadorligini 
aniqlaydigan iqtisodiy, ijtimoiy, tashkiliy, huquqiy, siyosiy va boshqa shart-sharoitlarni 
umumlashtiruvchi xususiyatlari belgilab beradi [5].  Bu holatda investitsiya faoliyatiga ta’sir 
ko‘rsatuvchi ushbu omillarning o‘zaro bog‘liq majmui u yoki bu mamlakat iqtisodiyotidagi hal 
qiluvchi bo‘g‘ini bo‘lib investitsion muhit hisoblanadi. 

Ko‘pgina mamlakatlarda investitsiya muhiti mamlakat hududlarini iqtisodiy rivojlantirishga 
qaratiladi. Rossiya iqtisodiyotidagi investitsiya muhiti hududiy iqtisodiy rivojlanish uchun keng 
imkoniyatlar nuqtai nazaridan qulay bo‘lib ko‘rinadi [6]. 

Investitsiya muhiti ayrim hududlar, jumladan shahar tabiiy sharoitiga o‘z ta’sirini ko‘rsatadi. 
Ba’zi tadqiqotlarda shahar tabiiy muhiti orqali investitsiya afzalligi o‘zgartirilganligi ta’kidlalanadi 
[7].  

Tashqi manba sifatida to‘g‘ridan-to‘g‘ri xorijiy investitsiyalar muhitini baholash lozim. Bu 
borada Xitoy iqtisodiyoti uchun asosiy komponentlar va ma’lumotlar tahlili metodologiyasini 
qo‘llash orqali mamlakatning tashqi to‘g‘ridan-to‘g‘ri xorijiy investitsiyalar muhiti baholangan [8]. 

Investitsiya muhitining samarali bo‘lishi investorga bog‘liq bo‘ladi. Investorlarni afzalliklari 
va kutishlari shakllanadigan makroiqtisodiy muhitga bog‘liq bo‘lishi hamda bunga bozorning 
yuqori yoki past daromadli yoki iqtisodiy noaniqlik kuchaygan davrlari kirishi tadqiq qilingan [9]. 

METODLAR VA OʻRGANILISH DARAJASI 
Har qanday investitsion muhitni shakllantirishda tijorat tuzilmasi mavjud bo‘lishining asosiy 

maqsadi daromad olish bo‘lib hisoblanadi. Ushbu maqsadga erishish usuli bo‘lib, bu faol ravishda 
investitsiya kiritish bo‘lib hisoblanadi. Biroq, investitsiya faqat investitsiya tahlili o‘tkazilgandan 
keyin amalga oshirilishi lozim. Bu esa tanlangan investitsiya usulining maqsadga muvofiqligini 
aniqlashga imkon beradi. Bu borada mamlakat mintaqalarida samarali investitsion muhitni 
shakllantirish uchun chuqur investitsion tahlil amalga oshirilishi lozim. Investitsion tahlil – 
investitsion loyihani amalga oshirishga qaratilgan samarali biznes-rejani shakllantirish va 
investitsiyalarning maqsadga muvofiqligi darajasini aniqlash uchun zarur bo‘lgan chora-tadbirlar 
majmuidir. Bu orqali tanlangan investitsiya usulini asoslash imkoni yaratiladi.  

Mintaqada investitsion muhitni yaratish va uni ta’sirini kuchaytirish bilan bog‘liq nazariy-
uslubiy masalalar K.Y.Lee, M.Porter, R.S.Kaplan, D.Norton, A.Tompson, [13] va boshqalar ilmiy 
tadqiqot ishlarida o‘z aksini topgan. Investitsiya muhiti uning joziborligi bilan bog‘liq bo‘lishi 
lozim. Bu borada ba’zi tadqiqotlarda investitsion muhitni sog‘lomligi va jozibadorligini davlatning 
ijtimoiy-iqtisodiy holatini aks etuvchi makroiqtisodiy ko‘rsatkichlar orqali baholash mumkinligi 
ta’kidlangan [14]. 
NATIJALAR VA MUHOKAMA 

Mamlakat mintaqalarining ijtimoiy-iqtisodiy taraqqiyoti aholi daromadlarini oshishi va 
turmush sharoitini yaxshilanishi milliy iqtisodiyot soha va tarmoqlariga jalb etilayotgan investitsiya 
mablag‘lari hajmi va tarkibiga bog‘liq bo‘ladi. Shunday ekan, mintaqalarda investitsiya 
mablag‘larini jalb etishning jozibador muhitini shakllantirishga alohida e’tibor qaratiladi. Bu borada 
davlat mamlakatni xorijiy sarmoyadorlar uchun yanada jozibador qilish bo‘yicha qat’iy chora-
tadbirlarni amalga oshiradi. Bu borada mamlakatimizga to‘g‘ridan-to‘g‘ri xorijiy investitsiyalar 
oqimini ta’minlash vositasi sifatida xususiylashtirish muhim yo‘nalish sifatida qaraladi. 

Mamlakatimizda xorijiy investorlar uchun qulay investitsiya muhiti yaratilgan. Ya’ni, 
O‘zbekistonda xorijiy investorlarni jalb etish uchun quyidagi shart-sharoitlar mavjud [10]: 

- siyosiy barqarorlik; 
- xususiy mulk va raqobatni himoyalaydigan qonunchilik bazasining shakllangani; 
- investitsiya jarayonini qo‘llab-quvvatlaydigan infratuzilmaning barpo etilgani; 
- mamlakatning qulay geografik joylashuvi; 
- agrosanoat sektorini rivojlantirish salohiyatining yuqoriligi va mamlakatning mineral-xom 

ashyo resurslariga boyligi; 
- yuqori malakaga ega bo‘lgan mehnat resurslarining mavjudligi; 
- savdo uchun ichki bozor hajmining yetarli darajada kengligi. 
Shuningdek, mintaqalarning investitsiya muhitini takomillashtirish uchun strategik dasturlarni 

amalga oshirish bo‘yicha investitsiya loyihalari samaradorligini baholab borish lozim. Bu orqali 
strategik dasturlar uchun investitsiya loyihalari samaradorligini baholash mexanizmi 
takomillashtiriladi. Shularni hisobga olib, mamlakatimizga ilmiy-tadqiqot yondashuvi asosida 
iqtisodiyot tarmoqlariga sarmoya qilinadi.  

Iqtisodiyot tarmoqlarining faoliyati natijalari yoki bozor iqtisodiyoti sharoitida ma’lum 
faoliyatsiz boshqaruv institutlari ham investitsiya muhitini shakllantirishga o‘z ta’sirini o‘tkazib, 
ushbu holat bevosita mintaqalar uchun farovonlik darajasida namoyon bo‘ladi. Shu munosabat bilan 
ushbu institutlarning investitsiya loyihalarini jamoatchilik muhokamasida sheriklik nuqtai nazaridan 
faol ishtirok etishi bevosita investitsiya muhitini yaxshilashda muhim ahamiyatga ega hisoblanadi.  

Olib borilgan tahlillar asosida Xorazm viloyati hududlarining investitsiya muhitini 
shakllantirish bo‘yicha chora-tadbirlarni amalga oshirish lozimligi asoslandi. Natijada, biz 

mintaqada investitsiya faoliyatini “real investitsiyalar muhiti”, “moliyaviy investitsiyalar muhiti” va 
“innovatsion-investitsiyalar muhiti” kabi shakllar orqali baholash usullarini taklif qilamiz (1-
jadval):                                                                                                   

                                                                                                    1-jadval. 
Mintaqa hududlarida shakllanadigan investitsiya muhitining asosiy tarkibiy 

yo‘nalishlari 

№ Hududlar 
nomi 

Shakllanadigan investitsiyalar muhitining tarkibiy yo‘nalishlari 

real investitsiyalar muhiti moliyaviy investitsiyalar 
muhiti 

innovatsion-
investitsiyalar 
muhiti 

1 Urganch 
shahar 

Turli shakldagi 
korxonalar 

Banklar, sug‘urta, 
investitsiya va lizing 
korxonalari 

Texnoparklar  

2 Xiva shahar 
Yengil sanoat 
korxonalari va 
mehmonxonalar 

Banklar va sug‘urta 
korxonalari Klasterlar  

3 Bog‘ot 
tumani 

Qishloq xo‘jaligi 
mahsulotlarini 
yetishtiruvchi korxonalar 

Banklar va sug‘urta 
korxonalari Agroklasterlar  

4 Gurlan 
tumani 

Sanoat va qishloq 
xo‘jaligi mahsulotlarini 
yetishtiruvchi korxonalar 

Banklar va sug‘urta 
korxonalari 

Klasterlar 
tarmoqlari 

5 Qo‘shko‘pir 
tumani 

Yengil sanoat 
korxonalari va 
mehmonxonalar 

Banklar va sug‘urta 
korxonalari Klasterlar  

6 Urganch 
tumani 

Sanoat va qishloq 
xo‘jaligi mahsulotlarini 
yetishtiruvchi korxonalar 

Banklar va sug‘urta 
korxonalari 

Yirik klaster 
tarmoqlari 

7 Hazorasp 
tumani 

Sanoat va qishloq 
xo‘jaligi mahsulotlarini 
yetishtiruvchi korxonalar 

Banklar, sug‘urta 
korxonalari, bozorlar 

Yirik klaster 
tarmoqlari 

8 Xonqa tumani 
Qishloq xo‘jaligi 
mahsulotlarini 
yetishtiruvchi korxonalar 

Banklar va sug‘urta 
korxonalari Klasterlar  

9 Xiva tumani Korxonalar va 
mehmonxonalar 

Banklar va sug‘urta 
korxonalari Klasterlar  

10 Shovot 
tumani 

Yengil sanoat 
korxonalari 

Banklar va sug‘urta 
korxonalari Klasterlar  

11 Yangiariq 
tumani 

Qishloq xo‘jaligi 
mahsulotlarini 
yetishtiruvchi korxonalar 

Banklar va sug‘urta 
korxonalari Klasterlar  

12 Yangibozor 
tumani 

Qishloq xo‘jaligi 
mahsulotlarini 
yetishtiruvchi korxonalar 

Banklar va sug‘urta 
korxonalari Agroklasterlar  

13 Tuproqqal’a 
tumani Sanoat zonalari Banklar, investitsiya va 

sug‘urta kompaniyalari 
Maxsus sanoat 
zonasi 

Ushbu jadvalga asosan, viloyatimiz hududlarida investitsiya faoliyatini “real investitsiyalar 
muhiti”, “moliyaviy investitsiyalar muhiti” va “innovatsion-investitsiyalar muhiti” kabi shakllarda 
amalga oshirish moddiy mahsulotlar yaratish, pul mablag‘laridan samarali foydalanish va yangi 
mahsulotlarni samarali tashkil etishga imkon beradi. 
       XULOSA 

 Mintaqada qulay investitsion muhitni shakllantirish uchun uni amalga oshirish jarayonini 
takomillashtirish lozim. Buning uchun mintaqalarning iqtisodiyot tarmoqlarini ijtimoiy-iqtisodiy 
rivojlantirish maqsadga muvofiq. Investitsiya muhiti uning joziborligini yuzaga chiqaradi. Bunday 
holatda investitsiya muhitining shakllanishi uchun turli shart-sharoitlar yaratilishi lozim. Hamda 
investitsiya muhitining samarali bo‘lishi bevosita investorga bog‘liq bo‘ladi. Bu orqali aholi 
daromadlarini oshirish va turmush sharoitini yaxshilashga eshiriladi. Investitsiya muhitini 
tahlil qilish jarayon sifatida iqtisodiyot holatini o‘rganishda namoyon bo‘ladi. Innovatsion 
yondashuvlar asosida investitsion muhitni takomillashtirish unsurlariga e’tibor qaratiladi. Bu borada 
investitsiya muhitini shakllantirish va takomillashtirishda qator omillarni hisobga olish lozim. 
Investitsiya muhitini amalga oshirishdagi tahlilning asosiy maqsadi loyihaning maqsadga 
muvofiqligi va samaradorligini aniqlash bilan belgilanadi. Investitsion muhitni takomillashtirishda 
tadbirkorlik faoliyati qulay shart-sharoit yaratishdan iborat bo‘ladi. 

